Utusan Borneo: 10 Oktober 2026

Cederakan ibu, lelaki dipenjara
empat tahun dan dua sebatan

KUCHING: Seorang pen-
ganggur lelaki dipenjara em-
pat tahun dan dikenakan dua
sebatan di Mahkamah Sesyen,
semalam akibat menceder-
akan ibunya menggunakan
sebatang kayu pagar selepas
berang ditegur atas sikapnya
yang membuat bising sambil
meracau pada hari kejadian.

Hakim Shafiza Datu Abdul
Razak Tready memerin-
tahkan hukuman penjara bagi
Mohammad Sayhdan Husain,
32, untuk dikuatkuasakan
mulai semalam.

Lelaki yang tidak diwakili
peguam itumengaku bersalah
apabila didakwa mengikut
Seksyen 324 Kanun Kesek-
saan dibaca bersama Seksyen
326A Kanun sama.

Fakta kes mendedahkan
kejadian berlaku sekitar jam
11 pagi, 5 Oktober 2026, di
sebuah rumah di Kampung
Pulo Hilir di sini, apabila
mangsa berusia 60 tahun
menegur anak lelakinya
(Mohammad Sayhdan) ker-
ana membuat bising sambil
meracau selepas keluar dari
bilik tidur.

Teguran itu membuatkan
Mohammad Sayhdan berasa
marah hingga mencetuskan
pertengkaran mulut antara
mereka.

Mohammad Sayhdanseter-
usnyabertindak di luar kawa-
lan dengan mengambil pagar
kayu dan memukul mangsa.

Mangsa cuba menge-
lak daripada serangan itu,

PENGADILAN: Mohammad Sayhdan (kiri) keluar dari kamar
Mahkamah Sesyen selepas dijatuhkan hukuman semalam.

menyebabkan kayu pagar
tersebut terkena telapak
tangan kirinya.

Akibatkejadianitu,mangsa
mengalami kesakitan dan
bengkak pada tangan kiriyang
kemudiannya disahkan mela-
lui laporan perubatan sebagai
kecederaan tisu lembut.

Khuatir akan keselamatan
diri, mangsa membuat lapo-
ran polis dan Mohammad
Sayhdan ditangkap pada 6
Oktober lalu, sekitar jam
1.30 petang.

Dalam pada itu, Moham-
mad Sayhdan turut dijatuhi
hukuman penjara lapan bu-
lan di Mahkamah Majistret
semalam selepas mengaku
bersalah menyalahgunakan
dadah jenis Amphetamine
dan Methamphetamine.

Majistret Leona Dominic
Mojiliu memerintahkan hu-
kuman penjaraitudikuatkua-
sakan mulai semalam, selain
mengarahkan Mohammad

* Sayhdanuntuk menjalanitiga

tahun pengawasan polis.
Dia melakukan kesalahan
itu sekitar jam 11.45 pagi
pada 15 April 2026 di pejabat
Bahagian Siasatan Jenayah
Narkotik (BSJN) IbuPejabat
Polis Daerah (IPD) Kuch-
ing dan dituduh mengikut
Seksyen 15(1)(a) AktaDadah
Berbahaya (ADB) 1952 dan
dihukum di bawah Seksyen
15(1) Akta sama.
Pendakwaan dilakukan
secara berasingan oleh Tim-
balan Pendakwa Raya (DPP)
Chuah Kai Sheng dan DPP
Ahmad Fauzulutfi Suriani.





